
Rezime/Abstract

Lingvističko istraživanje u okviru ovog magistarskog rada bazira se na kognitivnoj analizi stvaranja humora u stand-up
komediji u kontekstu teorije konceptualne integracije. Teorijsku podlogu radu pruža teorija konceptualne integracije koju
su razvili Fauconnier i Turner (1998, 2002) u okviru kognitivne lingvistike. Ova teorija može pružiti uvid u način
razmišljanja, stvaranja i razumijevanja svijeta oko nas te se bavi i lingvističkim i nelingvističkim blendovima. Osnov teorije
je konceptualna integracijska mreža koja podrazumijeva međuodnos mentalnih prostora, a obično je sačinjavaju dva ili više
ulaznih prostora, generički prostor i blend. Fauconnier i Turner utvrdili su također da postoji šest principa optimalnosti na
osnovu kojih se utvrđuju odnosi unutar mreže a to su: integracije, topologije, umrežavanja, rekonstrukcije, utemeljenosti i
princip metonimijskog približavanja. Prema Fauconnieru i Turneru (2002) ulazni prostori također su povezani vitalnim
odnosima kao što su promjena, identitet, vrijeme, mjesto, uzrok, posljedica i jedinstvenost. Stvaranje poante u humoru
pripada grupi kognitivnih operacija koje su svakondevno prisutne u ljudskom životu te se odvijaju brzinom koja je nevidljiva
svjesnom umu. Tema ovog magistarskog rada jeste analiza stvaranja humora i poante šala sa religijskim sadržajem u stand-
up komediji. Korpus se sastoji od 25 šala sa religijskim sadržajem izvedenih iz stand-up preformansa popularnih američkih
komičara poput George Carlina, Robin Williamsa, Jon Stewarta te drugih. U radu se ispituje primjenjljivost teorije
konceptualne integracije na analizu poante religijskih šala u stand-up komediji, odnosno vitalnih odnosa i principa
relevantnih za integracijske mreže na analizu kreiranja humora u stand-up komediji.

